
Rezime/Abstract

U projektnoj dokumentaciji eksploatacije ležišta kamene soli Tetima razrađene su dvije metode eksploatacije: metoda
bočnog izluživanja sa bliskim stopama cijevi kao osnovna metoda koja se i primjenjuje na svim do sada izbušenim
bušotinama, i metoda stropnog izluživanja sa cementiranom zaštitnom kolonom, kao alternativna metoda, koja će se
primjenjivati u takvim dijelovima ležišta gdje ima prednost nad metodom bliskih stopa cijevi. U ovom radu je, kroz tehno-
ekonomsku analizu do sada primjenjivane metode te na osnovu stečenih iskustava, dat projektovani, izmijenjeni način
eksploatacije metodom bočno-stropnog izluživanja u pojasima bez cementirane zaštitne kolone. Projektovanje ovakvog
načina eksploatacije se baziralo na korištenju kompjuterskih programa WinUbroNet pomoću kojih je data kompjuterska
simulacija za nastavak eksploatacije na već postojećim bušotinama, kao i kompjuterska simulacija za prosječne uslove
izluživanja na budućim novoizbušenim bušotinama. Cilj ovog rada ja da se kroz tehno-ekonomsku analizu do sada
primjenjivane metode pokuša iznaći optimum za nastavak eksploatacije na već postojećim bušotinama. Analiza je rađena
na primjeru bušotine B-67, a obradila je regularnost komora, „bježanje“ stropa i bilansiranje izolanta, a sve u korelaciji sa
geološkim prilikama. U Institutu OBRGSChem. „CHEMKOP“ u Krakovu urađena je kompjuterska simulacija tehnologije
bočno-stropnog izluživanja u pojasima sa dvije pokretne kolone korištenjem programa WinUbroNet za bušotinu B-67 u
dvije varijante: sa djelomičnom izolacijom stropa i bez izolacije stropa. Ključne riječi: kontrolisano izluživanje, metoda
eksploatacije, bilansiranje izolanta, kompjuterska simulacija

